
Ed. 401. Frmnvapp

til laga um einkasölu-heimild landsstjórnarinnar á steinoliu.

(Eftir 3. umr. i Nd.)

1. gr.
Landsstjórninni veitist heimild til að kaupa svo mikla steinoliu, sem henni 

þurfa þykir tii að birgja landið, og selja hana kaupmönnum og öðrum (kaupfjelög- 
um, sveitarfjelögum o. s. frv.), fyrir það verð, er liðlega svari kostnaði og vöxtum.

í þessu skyni veitist stjórninni heimild til að taka það lán, sem á þarf 
að halda.

2. gr.
Meðan sljórnin notar þessa heimild, er engum öðrum leyfilegt aö flytja 

hingað til lands steinoliu, en stjórninni.

3. gr.
Stjórnin getur ráðið hentugan mann gegn kaupi, er um semur, til að 

standa fyrir kaupum, sölu og afhending á oliunni. Skal hann bera undir stjórn- 
arráðið til samþykkis pantanirnar, verð og stærð o. s. frv., og gera henni skil 
fyrir andvirði, svo oft sem stjórnin ákveður. Að öðru leyti setur stjórnin honum 
reglur og skilyrði.

4. gr.
Brot gegn 2. gr. laga þessara varða sektum, all að 100,000 kr., og skal 

ólöglega innflutt olía upptæk, og andvirðið renna i landssjóð. Með brot gegn lög- 
unum skal farið sem með almenn lögreglumál.

5. gr.
Lög þessi öðlast gildi þegar i stpð og gikli til árslokn 1913.


